
   
 
 
 
 
 
 
 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᑦ 

 

ᑎᒍᐊᕐᓂᕐᒧᑦ ᐅᔾᔨᕈᓱᖕᓇᖅ ᑕᖅᑭᖅ 
 
ᐱᒋᐊᕐᕕᖓᑕ ᐅᓪᓗᖓ:  ᓄᕕᐱᕆ 17, 2025 
ᐃᓱᓕᕝᕕᒃᓴᖓᑕ ᐅᓪᓗᖓ:  ᓄᕕᐱᕆ 31, 2025 
ᓄᓇᕘᓕᒫᒧᑦ 90 ᑎᑦᑕᑯᓗᐃᑦ         

ᓄᕕᐱᕆ ᑎᒍᐊᕐᓂᕐᒧᑦ ᐅᔾᔨᕈᓱᖕᓇᐅᓪᓗᓂ ᑕᖅᑭᐅᖕᒪᑦ, ᖁᕕᐊᓲᑎᒋᕙᒡᓗᒋᑦ ᑕᐃᒃᑯᐊ ᐆᒻᒪᑎᒥᓂᒃ 

ᐊᖏᕐᕋᕐᒥᓂᒡᓗ ᑐᙵᓱᒃᑎᑦᑎᕙᒃᑐᑦ, ᐃᑲᔪᖅᖢᑎᒃ ᓴᙱᓂᖅᓴᓂᒃ, ᐊᒃᑐᐊᓂᓕᖕᓂᒃ ᓄᓇᓕᖕᓂ ᓄᓇᕘᓕᒫᒥ. 

ᓄᓇᕗᒻᒥ, ᑎᒍᐊᕐᓂᖅ ᒪᓕᒐᑎᒎᖓᑐᐃᓐᓇᙱᓚᖅ, ᐃᓕᖅᑯᓯᒃᑯᑦ ᐱᓕᕆᔾᔪᓯᐅᕗᖅ ᑕᑯᒃᓴᐅᑎᑦᑎᓪᓗᓂ 

ᐱᒻᒪᕆᐅᒋᔭᑦᑎᓐᓂᒃ, ᐊᖏᖅᓯᒪᓂᑦᑎᓐᓂᒡᓗ ᓄᓇᑦᑎᓐᓄᑦ. ᓄᓇᕗᒻᒥᐅᑦ ᐊᑯᓂᐊᓗᒃ ᐊᑐᖃᑦᑕᖅᓯᒪᕗᑦ ᒫᓐᓇ 

ᖃᐅᔨᒪᔭᐅᓕᖅᑐᒥᒃ ᐃᓄᐃᑦ ᐃᓕᖅᑯᓯᖏᑎᒍᑦ ᑎᒍᐊᕐᓂᕐᒥᒃ, ᐃᓕᖅᑯᓯᑐᖃᒃᑯᑦ ᐊᑐᖅᑕᐅᕙᒃᖢᓂ 

ᓇᓗᙱᑦᑎᐊᕈᒪᓪᓗᒋᑦ ᓄᑕᖅᑲᑦ ᑲᒪᒋᔭᐅᑦᑎᐊᕋᓗᐊᕐᒪᖔᑕ ᐃᓚᒥᓄᑦ ᓄᓇᓕᖕᓂᓗ ᐱᓕᕆᖃᑎᒌᒃᐸᒃᑐᓄᑦ. 

ᑕᒪᓐᓇ ᐊᑐᖅᑕᐅᖃᑦᑕᖅᑐᖅ ᓱᓕ ᐱᒻᒪᕆᐅᖕᒪᑦ ᐃᓄᐃᑦ ᐃᓅᓯᖏᓐᓄᑦ, ᑐᙵᕕᖃᖅᑐᓂ ᓇᒡᓕᒍᓱᓐᓂᒃᑯᑦ, 

ᐅᐱᒍᓱᖕᓂᒃᑯᑦ, ᐊᒻᒪᓗ ᑲᑐᔾᔨᓂᒃᑯᑦ ᑲᒪᑦᑎᐊᕐᓂᒃᑯᑦ. 

ᑕᒪᑐᒪᓂ ᑕᖅᑭᒥ, ᐃᓄᓕᕆᔨᒃᑯᑦ ᐃᓕᓴᖅᓯᔪᒪᕗᑦ ᑐᓐᓂᖅᑯᑎᒋᕙᒃᑕᖏᓐᓂᒃ, ᓴᙱᓂᖏᓐᓂᒃ, 

ᐱᓕᕆᐊᖃᓪᓚᕆᒍᒪᕙᖕᓂᖏᓐᓂᒡᓗ ᑎᒍᐊᖅᐸᒃᑐᓂᒃ ᐊᖓᔪᖅᑳᓂᒃ ᓄᓇᕗᒻᒥ, ᐋᖅᑭᒃᓱᐃᕙᒃᑐᓂᒃ ᓴᙱᔪᒥᒃ, 

ᐱᕈᖅᓴᐃᑦᑎᐊᕐᓇᖅᑐᒥᒃ ᐃᓂᒋᔭᐅᓇᔭᖅᑐᒥᒃ ᓄᑕᖅᑲᑦ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ. 

ᑭᒃᑯᑐᐃᓐᓇᑦᑎᐊᑦ ᑎᒍᐊᕈᒪᔪᑦ ᑎᓕᐅᖅᐸᕗᑦ ᖃᐅᔨᒋᐊᒃᑲᓐᓂᖁᓪᓗᒋᑦ ᐱᓕᕆᔾᔪᓯᕐᓂᒃ ᐊᒻᒪ ᐃᑲᔫᑎᒃᓴᓂᒃ 

ᐊᑐᐃᓐᓇᐅᔪᓂᒃ. ᐱᔪᒪᒍᕕᑦ ᐃᓕᖅᑯᓯᒃᑯᑦ ᑎᒍᐊᕐᓂᕐᒥᒃ ᐊᓯᖏᓐᓂᒡᓘᓐᓃᑦ ᑎᒍᐊᕐᓂᕐᒧᑦ ᐊᖅᑯᑎᒃᓴᓂᒃ, 

ᐱᓕᕆᔨᕗᑦ ᑕᒫᓃᑉᐳᑦ ᐃᑲᔪᕈᒪᓪᓗᑎᒃ ᐱᑎᑦᑎᔪᒪᓪᓗᑎᒡᓗ ᑕᓯᐅᖅᓯᓂᕐᒥᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐃᕐᖐᓐᓈᖅᑕᐅᒃᑯᑦ ᑎᑎᕋᕈᓐᓇᖅᐳᑎᑦ adoptionenquiries@gov.nu.ca.  

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 
 

 
 
 
 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᑳᒧᕋᓐ ᒨᑕᓐ 
ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᑦ 
867-975-5390 
CMurton2@gov.nu.ca 

